
राज्य सड़क परिवहन उपक्रमों को वित्तीय सहायता
106. 
श्रीमती स्मृति जुबिन ईरानी: 
क्या सड़क परिवहन और राजमार्ग मंत्री यह बताने की कृपा करेंगे कि:
(क) सरकार द्वारा विगत तीन वर्षों के दौरान राज्य सड़क परिवहन उपक्रमों को कितनी वित्तीय सहायता प्रदान की गई है;

(ख) क्या सरकार राज्यों के विभिन्न राज्य सड़क परिवहन उपक्रमों की उनकी सार्वजनिक परिवहन प्रणाली को मजबूत करने के मद्देनजर लो-फ्लोर बसों की खरीदारी हेतु वित्तीय सहायता प्रदान करने का विचार रखती है, यदि हां, तो विगत तीन वर्षों तथा चालू वर्ष के दौरान राज्य सड़क परिवहन उपक्रमों को इस योजना के अंतर्गत प्रदान की गई वित्तीय सहायता सहित तत्संबंधी ब्यौरा क्या है;

(ग) क्या सरकार का परिवहन क्षेत्र में सबसे अच्छा प्रदर्शन करने वाले राज्य को पुरस्कृत करने का कोई प्रस्ताव है; यदि हां, तो तत्संबंधी ब्यौरा क्या है; और
(घ) यदि नहीं, तो इसके क्या कारण हैं और इसे कब तक शुरू किया जाएगा ताकि अच्छा कार्य निष्पादन करने वाले राज्यों को प्रोत्साहन मिले?

उत्तर
सड़क परिवहन और राजमार्ग मंत्रालय में राज्‍य मंत्री
(डॉ. तुषार ए. चौधरी) 
(1) सड़क परिवहन और राजमार्ग मंत्रालय राज्‍यों/राज्‍य परिवहन उपक्रमों को उनकी सार्वजनिक परिवहन प्रणाली में सूचना प्रौद्योगिकी परियोजनाओं के कार्यान्‍वयन के लिए परियोजना लागत के 50% तक की केंद्रीय सहायता प्रदान करने के लिए 15.03.2010 से एक स्‍कीम का कार्यान्‍वयन कर रहा है । इस स्‍कीम के अंतर्गत 17 राज्‍यों के राज्‍य सड़क परिवहन उपक्रमों के 21 प्रस्‍ताव अभी तक संस्‍वीकृत किए जा चुके हैं और वर्ष 2010-11, 2011-12, 2012-13 और 2013-14 (आज की तारीख तक) के दौरान राज्‍यों/राज्‍य सड़क परिवहन उपक्रमों को 83.45 करोड़ रुपए की राशि की केंद्रीय सहायता अनुमोदित की गई है ।
(2) जी, नहीं ।
(3) और (घ) सड़क परिवहन और राजमार्ग मंत्रालय ने निम्‍नतम दुर्घटना रिकॉर्ड वाले राज्‍य सड़क परिवहन उपक्रमों के लिए एक परिवहन मंत्री ट्राफी और नकद पुरस्‍कार संस्‍थापित किए है । ये पुरस्‍कार वार्षिक रूप से तीन श्रेणियों के राज्‍य सड़क परिवहन उपक्रमों अर्थात मुफसिल, पहाड़ी और शहरी के रूप में उनके बेडे के आकार के आधार पर प्रदान किए जाते हैं और प्रत्‍येक वर्ष जनवरी में मनाए जाने वाले सड़क सुरक्षा सप्‍ताह के दौरान सौंपे जाते हैं। मुफसिल क्षेत्रों के लिए चार पुरस्‍कार है प्रत्‍येक के लिए 2.50 लाख रुपए (10 हजार बसों से अधिक बेडे के लिए), 2 लाख रुपए (4 हजार से 10 हजार), 1.50 लाख रुपए (1 हजार से 4 हजार बस) और 1 लाख रुपए (1 हजार तक के बस बेडे के लिए) । पर्वतीय और शहरी  श्रेणियों के लिए प्रत्‍येक हेतु 1.50 लाख रुपए का पुरस्‍कार है ।
शहरी परिवहन में उत्तम प्रयासों को प्रोत्‍साहित करने के विचार से संयुक्‍त विजेताओं सहित सभी विजेता संगठनों को 5 लाख रुपए का नकद पुस्‍कार और रनर अप एवं उभरती हुई नयी पहलों की श्रेणी के लिए 2.50 लाख रुपए का नकद पुरस्‍कार  वर्ष 2008 से शहरी विकास मंत्रालय द्वारा प्रदान किया जा रहा है । ‘शहरी परिवहन में उत्‍कृष्‍टता के लिए शहरी विकास मंत्रालय पुरस्‍कार’ 11 श्रेणियों में प्रदान किए जाते हैं, ये श्रेणियां है:-(i) शहरी परिवहन में उत्‍तम पीपीपी पहल (ii) उत्‍तम एनएमटी परियोजना (iii) उत्‍तम शहरी मास ट्रांजिट परियोजना (iv) उत्‍त्‍म कुशल परिवहन प्रणाली परियोजना (v) उत्‍तम एकीकृत बहु मॉडल परिवहन प्रणाली (vi) नवीन प्रौद्योगिकीय प्रयोग/नवीकरण (vii) ट्रांजिट ऑरियंटिड विकास (viii) समग्र विकास के लिए शहरी परिवहन में उत्‍तम प्रयास (ix) यातायात इंजीनियरी और प्रबंधन में पहल (x)शहरी परिवहन  (एसएलबीएम के संबंध) में हासिल उत्‍तम सेवा स्‍तर और (xi) शहरी परिवहन में सुरक्षा सुधार में उत्‍तम पहल ।

